
So‘nggi yillarda mamlakatimizda bojxona maqsadlari uchun tovarlarni 

tasniflash va identifikatsiyalashda sezilarli yutuqlarga erishildi. Yangi 

xususiyatlarga ega bo‘lgan tovarlar oqimini ko‘paytirish, tashqi savdo 

ishtirokchilari va bojxona organlari xodimlarining qaror qabul qilish 

jarayonini soddalashtirish bo‘yicha ilmiy tadqiqotlar olib borildi. Ushbu 

tadqiqotlar O‘zbekiston Respublikasida qo‘llaniladigan Tashqi iqtisodiy 

faoliyat tovarlar nomenklaturasi (TIF TN) asosida tovarlarni tasniflashga 

qaratilgan. 

Ushbu olib borilgan tadqiqotning asosiy maqsadi kurka go‘shtining 

kimyoviy tarkibi va fizik-kimyoviy xossalarini, sifat va xavfsizlik ko‘rsatkichlarini 

aniqlashga, shuningdek, TIF TNga yangi kod raqamlarini kiritish boʻyicha 

Bojxona qo‘mitasiga tavsiyalar berish orqali Oʻzbekistonning iqtisodiy 

xavfsizligini himoya qilishga qaratilgan. Bu tavsiyalar kurka go‘shtining to‘g‘ri 

tasnifini ta’minlash, to‘g‘ri bojxona tartib-taomillarini osonlashtirish va 

bojxona to‘lovlarini undirishda muhim ahamiyat kasb etadi. 

Hozirgi vaqtda kurka go‘shti O‘zbekiston Respublikasi TIF TN I bo‘limining 

2-guruhi bo‘yicha 0207 24 (yangi so‘yilgan yoki sovutilgan, bo‘laklarga 

bo‘linmagan) va 0207 25 (muzlatilgan, bo‘laklarga bo‘linmagan) mahsulot 

pozitsiyalari bo‘yicha tasniflanadi. Yetishtirish va qayta ishlash omillaridan 

qat’iy nazar, bu tasniflar bo‘laklarnigina farqlab, kurka go‘shtining iste’mol 

qiymatini va fizik-kimyoviy ko'rsatkichlarini qayta baholashga ta'sir qilishi 

mumkin. 

TIF TN bo‘yicha kurka go'shtini tasniflash quyidagi asosiy tamoyillarga 

asoslanadi: 

1. Mahsulot tavsifi va xususiyatlari: 

– Tasniflash kurka go‘shtining yangi, sovutilgan yoki muzlatilganligi, 

butunligi yoki bo‘laklarga bo‘linganligi kabi fizik-kimyoviy xususiyatlariga 

asoslanadi. 



 

 

– Patlarni, boshni, panjalarini va gibletlarni olib tashlash, shuningdek, 

bo‘yin, yurak, jigar va mushak oshqozoni kabi qismlarni kiritish kabi maxsus 

ishlov berish tafsilotlari hisobga olinadi. Bu xususiyatlar kurka go‘shti 

tasniflanadigan o'ziga xos kichik sarlavhalarni belgilaydi. 

2. Qayta ishlash va taqdim etish: 

– Qayta ishlash darajasi (masalan, “80% kurka” va “73% kurka”) 

tasniflashda muhim omil hisoblanadi. Kurka go‘shtini qayta ishlash darajasi, 

shu jumladan ma’lum qismlarni olib tashlash va har qanday kimyoviy ishlov 

berish darajasi uning TIF TN bo‘yicha tasnifiga ta’sir qiladi. 

– Kurka go‘shtining patlari tozalanganligi, yulunganligi yoki go‘shtning 

xavfsizligi, saqlash muddati, shuningdek tashqi ko‘rinishiga ta’sir ko‘rsatishi 

mumkin bo‘lgan zaharli kimyoviy birikmalarning olib tashlanganligi ham 

tasniflashda hal qiluvchi omil hisoblanadi. 

3. Xavfsizlik va sifat standartlari: 

– Tasniflashda zaharli kimyoviy moddalar va texnogen ta'sirlar 

e’tiborga olinmagan. Bu o‘z navbatida, xalqaro savdoda TIF TNdan 

tashqari mahsulotlarning savdo va iste’molchilar huquqlarini himoya qilish 

uchun muhim bo‘lgan sog‘liq va xavfsizlik bilan bog‘liq standartlarga javob 

berishini nazorat qilishni ham nazarda turadi. 

Tadqiqot ishi kurka go‘shtini fizik-kimyoviy xossalari asosida batafsil va 

aniq tasniflash zaruriyatini taklif qiladi. TIF TN kodlarini takomillashtirish va 

yangi kod raqamlarini ishlab chiqish orqali kurka go‘shtini yanada aniq 

tasniflash, mahsulotning iste'mol qiymati va xavfsizligini to'g'ri baholashni 

ta'minlash muhum ahamiyat kasb etadi. 

Tadqiqot natijalari kurka go‘shti uchun yangi TIF TN kod raqamlarini 

taklif qilishga olib keldi. Ushbu kodlar go‘shtni qayta ishlash xususiyatlari va 

xavfsizlik ko‘rsatkichlariga asoslangan yanada aniqroq tasnifni ko‘rsatadi: 

Amaldagi 

TIF TN kod 

raqamlari 

Taklif 

etilgan TIF TN 

kod raqamlari 

Tovar nomlari 

0207 24 

100 

0207 

24 100 1 

- - - - “80% lik kurka” sifatida 

keltirilgan pati yulingan, zaxarli 

kimyoviy birikmalarsiz va texnogen 

taʼsirlarsiz, ichak-chavoqsiz, boshsiz va 

panjalarsiz, lekin boʻyin, yurak, jigar va 

mushakli oshqozon bilan  



 

 

0207 24 

100 9 

- - - - boshqalar 

0207 24 

900 

0207 24 

900 1 

- - - - “73% lik kurka” sifatida 

keltirilgan pati yulingan zaxarli kimyoviy 

birikmalarsiz va texnogen taʼsirlarsiz, 

ichak-chavoqsiz, boshsiz va panjalarsiz, 

lekin boʻyin, yurak, jigar va mushakli 

oshqozon bilan  

0207 24 

900 9 

- - - - boshqalar 

0207 25 

100 

0207 25 

100 1 

- - - - “80% lik kurka” sifatida 

keltirilgan pati yulingan, zaxarli 

kimyoviy birikmalarsiz va texnogen 

taʼsirlarsiz, ichak-chavoqsiz, boshsiz va 

panjalarsiz, lekin boʻyin, yurak, jigar va 

mushakli oshqozon bilan  

0207 25 

100 9 

- - - - boshqalar 

0207 25 

900 

0207 24 

900 1 

- - - - “73% lik kurka” sifatida 

keltirilgan pati yulingan zaxarli kimyoviy 

birikmalarsiz va texnogen taʼsirlarsiz, 

ichak-chavoqsiz, boshsiz va panjalarsiz, 

lekin boʻyin, yurak, jigar va mushakli 

oshqozon bilan  

0207 25 

900 9 

- - - - boshqalar 

 

Tadqiqot davomida turli mamlakatlardan olingan kurka goʻshti 

namunalari organoleptik, fizik-kimyoviy va xavfsizlik koʻrsatkichlari boʻyicha 

tahlil qilindi. Tahlil ogʻir metallar tuzlari, pestitsidlar va antibiotik qoldiqlarini 

tekshirishni oʻz ichiga oladi. Ushbu xavfsizlik baholashlari kurka goʻshti 

amaldagi me’yoriy hujjat talablariga javob berishini va isteʼmol qilish uchun 

xavfsiz boʻlishini taʼminlashda muhim ahamiyatga ega. 

Taklif etilayotgan yangi kod raqamlari kurka go‘shti iste’mol qiymati va 

xavfsizlik ko‘rsatkichlari bo‘yicha to‘g‘ri baholanishini ta’minlashga yordam 

beradigan batafsil tasniflash tizimini o‘z ichiga oladi. Ushbu yangi kod 



 

 

raqamlari O‘zbekiston Bojxona qo‘mitasining Markaziy bojxona 

laboratoriyasi tomonidan amaliyotga joriy etish maqsadida qabul qilindi. 

